
					Prawfddarllenwyd y dudalen hon

Ac onid ydwyt (dyna 'nghred)

Yn gwylied ar fy mhechod?

Mewn côd gauedig, Duw fy rhi,

Y seliaist di fy nghamwedd;



A gwnïo wnaethost, Arglwydd cu,

I fyny fy anwiredd.

Y mynydd cribog syrthio wna,

Ac a ddiflana hefyd,



A'r graig gadarna' dan y ne'

Caiff hon o'i lle ei symud.

Y dyfroedd treulio'r ceryg wnant,

A llwyr y golchant ymaith



Y pethau dyfant yn mhob dull,

A dyn a gyll ei obaith.

Gorchfygu'r ydwyt ei holl nerth

Trwy ofid certh a phrudd—der,



A chan mor salw yw ei wedd,

Fe syrth i'r bedd ar fyrder.

Ac felly rhybudd teg a roi

I ddyn osgoi ffolineb,



Am fod ei gred a'i obaith gwan

Yn llawn o annoethineb.

Ei feibion gyfyd dan y ser,

A chyfoeth lawer ganddynt;



Ond gan ei gur a'i ofid llym,

Nis gŵyr ef ddim oddiwrthynt.

Ei gnawd dolurio arno wna,

Fe guria dan ei gerydd;

